
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՐԹՈՒԹՅԱՆ,ԳԻՏՈՒԹՅԱՆ, ՄՇԱԿՈՒՅԹԻ ԵՎ ՍՊՈՐՏԻ ՆԱԽԱՐԱՐՈՒԹՅԱՆԸ ԳՈՒՅՔ ՓՈԽԱՆՑԵԼՈՒ ԵՎ ԳՈՒՅՔԻ ՆՎԻՐԱՏՎՈՒԹՅԱՆ  ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ  ՄԱՍԻՆ

1. Անհրաժեշտությունը.
Նախագծի ընդունումը բխում է «Երևանի հրաձգության մանկապատանեկան մարզադպրոց» պետական ոչ առևտրային կազմակերպության պարապունքները և մրցումները  բարելավելու  անհրաժեշտությունից։
1. Խնդիրները և կարգավորման նպատակը.
«Հայաստանի  հրաձգության ֆեդերացիա» հասարարական կազմակերպությունը (այսուհետ՝ Ֆեդերացիա) ՀՀ կրթության, գիտության, մշակույթի և սպորտի նախարարությանն է  (այսուհետ՝ նախարարություն) հայտնել, որ   իր անձնական միջոցներով չեխական JSB» հրաձգային մասնագիտացված ընկերությունից բանկային փոխանցումով  ձեռք է բերել 200000 հատ պարապունքային և 125000 հատ մրցումային  բարձրորակ  մանրագնդակներ՝ «Երևանի հրաձգության մանկապատանեկան մարզադպրոց» պետական ոչ առևտրային կազմակերպության անհատուց տրամադրելու նպատակով: Նշված բեռը բաղկացած է մեկ կտորից և կշռում է 214 կգ: Ֆեդերացիան,  ելնելով իր ֆինանսական խնդիրներից, չի կարողացել սահմանված կարգով իրականացնել մաքսային վճարումներ, և նշված բեռը ձևակերպվել  է «Հրաժարում՝ հօգուտ պետության»  մաքսային ընթացակարգով:
«Մաքսային կարգավորման մասին» Հայաստանի Հանրապետության օրենքի 143-րդ հոդվածի համաձայն`  «Հրաժարում՝ հօգուտ պետության» մաքսային ընթացակարգով ձևակերպված ապրանքները հանձնվում են Հայաստանի Հանրապետությանը: Պետությանը հանձված ապրանքները ենթակա են տնօրինման մաքսային մարմինների կողմից: «Հրաժարում՝ հօգուտ պետության» մաքսային ընթացակարգով ձևակերպված ապրանքները փոխանցվում են Հայասատանի Հանրապետության Կառավարության կողմից` պետությանը հանձնված գույքի իրացման, ոչնչացման կամ վերամշակման գործընթացն իրականացնելու համար լիազորված պետական մարմին: ՀՀ կառավարության 2015 թվականի օգոստոսի 6-ի թիվ 892-Ն որոշման համաձայն` «Հրաժարում՝ հօգուտ պետության» մաքսային ընթացակարգով բացթողնված ապրանքների իրացման, ոչնչացման կամ վերամշակման կազմակերպման լիազոր մարմին է ճանաչվել Հայաստանի Հանրապետության ֆինանսների  նախարարությունը /իրավահաջորդ` ՀՀ պետական եկամուտների կոմիտե/: Օրենքի 145-րդ հոդվածի 1-ին մասի համաձայն` Կոմիտեն իրավունք ունի պետական սեփականությանը փոխանցված ապրանքները անհատույց փոխանցելու շահագրգիռ պետական մարմիններին և կազմակերպություններին` Կառավարության որոշման հիման վրա: 
Կոմիտեն «Հայաստանի  հրաձգության ֆեդերացիա» հասարարական կազմակերպության  կողմից «Հրաժարում՝ հօգուտ պետության» մաքսային ընթացակարգով ձևակերպված ապրանքները հանձնում է Հայաստանի Հանրապետության կրթության, գիտության, մշակույթի և սպորտի  նախարարությանը` հետագա տնօրինման նպատակով:
Նախարարությունը, նկատի ունենալով, որ «Երևանի հրաձգության մանկապատանեկան մարզադպրոց» պետական ոչ առևտրային կազմակերպությունը մանրագնդակների  խիստ կարիք ունի և   հիմք ընդունելով «Հրաժարում՝ հօգուտ պետության»  մաքսային ընթացակարգով ձևակերպված փաստաթղթերը, շահագրգիռ գերտեսչական մարմինների քննարկմանն է ներկայացրել Հայաստանի Հանրապետության կրթության, գիտության, մշակույթի և սպորտի նախարարությանը գույք փոխանցելու և գույքի նվիրատվության  մասին Հայաստանի   Հանրապետության կառավարության որոշման նախագիծը:
«Հայաստանի Հանրապետության կրթության, գիտության, մշակույթի և սպորտի նախարարությանը գույք փոխանցելու և գույքի նվիրատվության  մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման  մարմնի  բյուջեում ծախսերի և եկամուտների էական ավելացում կամ նվազեցում չի սպասվում:
     «Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ». 
«Հայաստանի Հանրապետության կրթության, գիտության, մշակույթի և սպորտի նախարարությանը գույք փոխանցելու և գույքի նվիրատվության  մասին» Հայաստանի Հանրապետության կառավարության որոշման նախագիծը բխում է Կառավարության 2021-2026թթ. ծրագրի «Սպորտ բաժնում ամրագրված ծրագրերից, մասնավորապես նախաբանից, 1-ից  4-րդ  պարբերություններից՝ այն է  Հայաստանի Հանրապետությունում ֆիզիկական կուլտուրայի և սպոտի զարգացումը, միջազգային մրցասպարեզում մարզական նվաճումներ գրանցելը  խրախուսելը, մարզական ֆեդերացիաի  գործունեությանը աջակցելը: Կազմակերպելու է մանկապատանեկան  սպորտի  պարբերական մրցաշարեր, հանրապետական, միջազգային:
          Նախագծի մշակման գործընթացում ներգրավված ինստիտուտները և անձինք.
     ՀՀ կրթության, գիտության, մշակույթի և սպորտի  նախարարութունը: 

4.Իրավական ակտի կիրարկման դեպքում ակնկալվող արդյունքը.
Նախագծի ընդունման արդյունքում կապահովվի «Երևանի հրաձգության մանկապատանեկան մարզադպրոց» պետական ոչ առևտրային կազմակերպության անխափան պարապունքների և մրցումների կազմակերպումը: 
	
         








